
Crear niev ed encurir el tschelau

Cul lungatg romontsch sefatschentan ton Marietta Cathomas sco Clau Solér. Alla Sentupada romontscha dalla sonda vargada a Glion ha la linguista da RTR

presentau sia lavur da mintgagi. Ed igl anteriur professer da romanistica ha paterlau liung e lad da basegns humans che vegnan pli bugen buca tematisai.

Daco drova RTR ina linguista? Quei ei
stau la damonda che la Sentupada ro-
montscha ha formulau la sonda vargada
ella claustra da Glion. La sentupada da
treis gis ha purschiu, sper divers cuors per
amaturas ed amaturs dil romontsch e per
scolastas e scolasts, era in program pu-
blic. Per rispunder alla damonda davart
ils basegns linguistics digl emettur ro-
montsch hala sentupada publica gest en-
vidau la linguista da RTR, Marietta
Cathomas. «Ina da mias incaricas ei da su-
stener collaboraturas e collaboraturs da
RTR en damondas dil lungatg enteifer
lur lavur da mintgagi.» La linguista ha
fatg attent che moderaturas e modera-
turs, schurnalistas e schurnalists lavurien
cul lungatg e seigien adina puspei con-
fruntai cun damondas linguisticas: «Co
formuleschan ins quei exact e tgei plaid
sai jeu duvrar per quella explicaziun?»

Il lungatg viva

«Mintga lungatg sesviluppescha e semi-
da.» Marietta Cathomas ha menziunau
ils ulteriurs treis lungatgs naziunals che
possedien in grond spazi linguistic ellas
tiaras vischinontas. «Quels lungatgs
scaffeschan novs tierms ed adatteschan
regularmein lur scazi da plaids.» Alla
Romontschia maunca quei grond spazi

«En media neschan
treis novs tierms
per jamna.»

Marietta Cathomas,
linguista

Marietta Cathomas.

linguistic davos dies, aschia ch’ella sto
scaffir sezza novas explicaziuns. «En me-
dia neschan treis novs tierms per jam-
na.» Plaids ch’anflan, cun sustegn da la
linguista, in plaz el Pledari Grond e che
stattan aschia a disposiziun alla publici-
tad. Suenter sias explicaziuns ei semus-
sau spert che la lavur da Marietta Ca-
thomas en incumbensa da RTR vegn
dabien alla entira Romontschia.

La linguista ha presentau agl auditori
in niev plaid ch’ei naschius grazia ad ina
nova disciplina che ha anflau suttetg els
giugs olimpics actuals. La noziun ufficia-
la «Skibergsteigen» anflan ins da niev el
Pledari Grond sut «ski alpinistic». In au-
ter plaid, numnadamein «Kompost-
bestattungy, ha era anflau plaz el pledari.

lls protagonists e la protagonista dalla scuntrada romontscha publica dalla sonda vargada (da sen.): Conradin Klaiss, Clau Soler e

La varianta romontscha senumna «cum-
postaziun funerala». Marietta Cathomas
ha mussau a presentas e presents las pus-
seivladads che stattan a disposiziun per
scaffir novs plaids. «Igl ei secapescha era
impurtont da dar in'egliada sillas solu-
ziuns dils lungatgs vischinonts.»

La linguista ha gest purschiu al publi-
cum la pusseivladad da sez crear novs
plaids. In plaid ch’anfla adina pli stedi la
via ella publicitad ei «Overtourismp.
Quel circumscriva las massas da turistas
e turists ch’inundeschan in liug. Las pro-
postas ord il plenum ein stadas detg inte-
ressantas. «Surturissem » ni forsa «hospi-
tem» ni schizun «surturisticaur. Ins po
esser spanegiaus sin la varianta che se-
tschenta in gi el pledari.

In'egliada davos la caglia

Plaids novs ha el buca creau la sonda pas-
sada a Glion. Clau Solér ei plitost semess
sils fastitgs da tierms ed explicaziuns bu-
ca bugen plidentadas, era schellas ein
part dalla veta humana da mintgagi. Te-
nor las explicaziuns da Clau Solér passen-
ta il carstgaun en media 270 gis da sia ve-
ta en in liug che senumnava antruras cu-
mah, oz hisli ni tualetta, antruras levgera
ni era secret, pli enconuschenta ei forsa
la latrina. «lls linguists han per regla tra-
laschau da sefatschentar cun quels tierms
bein enconuschents e duvrai el lungatg
da mintgadi.» Consequentamein han las
expressiuns era buc anflau la via els voca-
bularis, ha Clau Solér fatg a saver. «Quels
loghens han era buca interessau ils per-

La schelta da plaids
che Clau Soler ha
rimnau ei vasta e
tonscha dil schar giu
caultschas, sesvidar,
passar da tgierp e
far ils basegns,
sponder aua ni
buentar igl asen,

ir davos las caglias,
far cac e pésch.

scrutaders dallas casas veglias che han
schiglioc documentau mintga encarden
dil suttetg entochen giun tschaler.» Igl
anteriur professer da romanistica gi
ck’insanfli ella perscrutaziun nuot da tgi-
geras, hislis e tualettas. «Quella part dils
habitadis ha la scienzia schau dalla vart.»

E schau dalla vart han ils linguists era
ils tierms per quei che vegn fatg sin tua-
letta. La schelta da plaids che Clau Soler
ha rimnau ei vasta e tonscha dil schar giu
caultschas, sesvidar, passar da tgierp e far
ils basegns, sponder aua ni buentar igl
asen, ir davos las caglias, far cac e pésch.
In’expressiun ha 'Engiadina preferiu an-
truras per dar ina ellas costas als cumpa-
triots sursilvans catolics: «Ir a scriver ina
brev al papa.»

Oz secapescha dess ei senz’auter ina ni
'autra adressa pli actuala per scriver ina
brev. En scadin cass han las explicaziuns
da Clau Solér svegliau beinenqual risada
el publicum e Marietta Cathomas ha for-
sa anflau nova inspiraziun per amplificar

il Pledari Grond.

IIs Oldies, quei num vala forsa per la vegliadetgna, denton segir buca per la tenuta e
I'energia.

Las Lieurs da Trun — la gugga locala — han procurau per buna atmosfera.

Til da tscheiver
da giubileum

Il til da tscheiver da Trun vala per
in dils pli populars en Surselva. Al-
la ediziun da giubileum da 40 onns
la sonda vargada ein varga 30 for-
maziuns separticipadas. RTR ha
accumpignau igl event cun ina
emissiun live, numerusas interve-
stas e cun ina egliada ella historia
dil tscheiver da Trun. Per bia atmo-
sfera ha la gugga locala procurau.
Las Lieurs da Trun ein dapi 35
onns ina ferma petga pil tscheiver
en Surselva. Igl onn da fundaziun
1991 han Las Lieurs da Trun en-
tschiet cun 18 commembras e
commembers.

Gronda creativitad han — sco
mintg’ onn — las differentas forma-
ziuns demussau che han fatg part
al til. En tuttas colurs e fuormas ed
adina puspei cun dar ina egliada
sin ina ni l'autra historia politica
cun brisanza bunamein explosiva.
Separticipadas al til ein era ina e
lautra classa da scoletta e da scola.
Ellas garanteschan ch’il ¢l da
tscheiver resta era ils proxims de-
cennis ina part impurtonta dalla
veta e cultura da Trun. (rtr/fmr)

til da tscheiver.

Buna luna, plascher e musica: Quei ei il tscheiver da Trun.

